
தே.ஜ.கூ மற்றும் வெற்றிக்கான இறுதிப்படி

- அருண் ஜேட்லி

எதிர்கட்சித்தலைவர் , மாநிலங்களவை

2014  மக்களவை தேர்தலுக்கு முன்பாக அரசியல் கணிப்புகளுக்கான 

நேரம் இது. தில்லியில் உள்ள ‘எல்லாம் அறிந்தவர்கள்’ தங்கள் கருத்துக்களை 
தொடர்ந்து வெளியிட்டு வருகின்றனர். ஆனால் இவை யதார்த்த நிலை சார்ந்த்தாக 
இல்லாமல், அவர்கள் சொந்த கணிப்புகளின் அடிப்படையில் அல்லது தேர்தல் 

கணிப்பாளர்கள் சொல்வதன் அடிப்படையில் அமைந்துள்ளன. நரேந்திர மோடியை 

பா.ஜ.க பிரதமர் வேட்பாளராக 2013, செப்டமபர் 13 ல் அறிவிக்கும் வரை, 

கட்சியால் ஒரு நபரை முன்னிறுத்த  முடியுமா என்பது தொடர்பான யூகங்கள் 
வெளியிடப்பட்டு வந்தன. மேலும், நிர்வாகம் மற்றும் அரசுக்கு எதிரான மனநிலை 

பின்னுக்குத்தள்ளப்படுமா, தேர்தல் முடிவுகள் ஒரு பக்கம் சாயும் நிலை வருமா என்று 
விவாதிக்கப்பட்டது. மோடியின் பேரணிக்கு வரும் கூட்டங்கள் கடந்த 25 ஆண்டுகளில் நான் 
பார்த்தவற்றிலேயே பெரிதாக இருக்கின்றன என்பதில் சந்தேகமில்லை. 1989 க்கு பிறகு கட்சி 
மட்டங்களில் இத்தகைய உற்சாகம் காணப்பட்டதில்லை. 1998 மற்றும் 1999 தேர்தல்கள் மட்டும் 
விதிவிலக்கு. அப்போது இந்திய அரசியல்வானில் அடல்ஜி மிகவும் ஏற்றுக்கொள்ளப்பட்ட பிரதமர் 
வேட்பாளாராக கருதப்பட்டார். பின்னர் விவாதம் , பா.ஜ.க.வை வேறு யார் ஆதரிப்பார்கள் ,பா.ஜ.க 
அணியில் புதிய கூட்டாளிகள் சேருவார்களா ? எனும் துணை கேள்விக்கு மாறியது. எங்கள் 
எதிர்பார்ப்பு என்ன என்றால் தேர்தலுக்கு முன்பாகவோ அல்லது பிறகோ புதிய கூட்டாளிகள் 
வருவார்கள் என்பது தான். அதாவது வலுவான பா.ஜ.கவாக இருந்தால்.

ஏ.பி.பி நியூஸ் சேனலுக்காக பிரசித்தி பெற்ற ஏ.சி நீல்சன் சமீபத்தில் 
கருத்துக்கணிப்பு நடத்தியது. இத்தகைய கணிப்புகளின் துல்லியமானவை என்று நான் 
எப்போதும் கருதியதில்லை. ஆனால் கணிப்பாளர்கள் நம்பகமானவர்கள் என்றால், இந்த 

கணிப்புகளை முடிவுகளை சுட்டிக்காட்டுபவையாகவே நான் கருதுகிறேன்.

இவை எவற்றை சுட்டிக்காட்டுகின்றன. இந்த கணிப்புகள் சொல்லும் செய்தி 
என்ன என்றால் அடுத்த தேர்தலில் ஒரு கட்சி மட்டுமே 100 இடங்களுக்கு மேல் பெற 
உள்ளது. அந்த கட்சி 200 இடங்களுக்கும் அதிகமாக கூட பெறலாம். அதன் கூட்டணி 

கட்சிகளும் பல இடங்களில் வெற்றி பெறும். இந்தியாவின் வடக்கு ,மத்திய மற்றும் மேற்கு 

பகுதிகளில் பா.ஜ.க அதிக இடங்களை கைப்பற்றும் வாய்ப்பு இருக்கிறது. கிழக்கில் உள்ள பிகார் 
மற்றும் தெற்கில் உள்ள கர்நாடகாவில் அது தனது செல்வாக்கை சரிபடுத்திக்கொள்ளும். பா.ஜ.க 
ஆதரவு இல்லாத மாநிலங்களில் உள்ள மற்ற கட்சிகள் மத்தியில் , மோடி-பா.ஜ.க உத்வேகம் கூட்டணி 
கட்சிகளுக்கு கைகொடுக்கும் : கூட்டணி இல்லாவிட்டால் கூட கட்சி ஒரு சில இடங்களை வெல்லும் 
வாய்ப்பு இருக்கிறது.

அரசு அமைக்க விரும்புகிறவர்கள் பலர் இருக்கின்றனர். இவற்றில் 
முன்னணியில் இருப்பது பா.ஜ.க தலைமையிலான தே.ஜ.கூ. காங்கிரஸ் கட்சி இரட்டை 
இலக்க இடங்களை பெறும் நிலைக்கு தள்ளப்பட்டால் உண்மையில் தோல்வியை 
தழுவும். ஒரு கூட்டணியின் மையமாக அது விளங்க முடியாது. மூன்றாவது 



அணி மற்றும் கூட்டாட்சி முன்னணியில் பிரதமர் பதவி விரும்புகிறவர்கள் பலர் 
இருக்கின்றனர். அவர்களில் யாருக்கும் குறிப்பிட்ட ஒரு மாநிலத்துக்கு மேல் ஆதரவு 

இல்லை. எனவே , முன்னணியில் இருக்கும் கட்சிக்கு சாதகமான நிலை இருப்பது தெளிவாக 

தெரிகிறது. இப்போது எழும் கேள்வி, பா.ஜ.க தலைமையிலான தே.ஜ.கூ எப்படி வெற்றிக்கான இறுதி 
தூரத்தை கடக்கும் என்பது தான்.

கணக்குகளுக்கான நேரம் இது. அரசியல் நிபுணர்கள் இதில் தீவிரமாக 
ஈடுபடுவார்கள். களத்தில் இருக்கும் நிலை பற்றி ஒருவர் புரிந்து கொள்வார் என்றால் 
மோடி பேரணிக்கும் திரளும் கூட்டங்கள் தெளிவான செய்தியை முன் வைக்கின்றன. 
முன்னணியில் இருக்கும் கட்சி, கணிப்பாளர்கள் சொல்வதைவிட அதிகமான 

இடங்களை வெல்லும் என்பது தான் அது. எனவே மாநிலங்களில் உள்ள சிறிய 

கட்சிகள் எந்த பக்கம் சேர்வது என்பதை முடிவு செய்தாக வேண்டும். பல 

மாநிலங்களில் பா.ஜ.க மற்றும் கூட்டணி கட்சிகளின் மொத்த வாக்குகளுக்கு 

வலு சேர்க்க கூடிய சிறிய கட்சிகள் உள்ளன. மாநிலங்களில் பாரமபரியமாக 

காங்கிரசுக்கு எதிரான அணுகுமுறையை கடைபிடித்து வரும் பெரிய கட்சிகளும் 

இருக்கின்றன. மத்தியில் காங்கிரசுக்கு ஆதரவு அளிப்பது அல்லது அதன் ஆதரவை 

பெற்றுக்கொள்வது நீண்ட கால நோக்கில் சரியான உத்தி அல்ல. இந்த கட்சிகள் 

சரியான தேர்வை செய்தாக வேண்டும். அவை தில்லியில் தே.ஜ.கவுடன் கூட்டணி 

சேர வேண்டும் அல்லது காங்கிரஸ் வாய்ப்பை நாட வேண்டும். இவற்றில் 

பெரும்பாலான கட்சிகளுக்கான தேர்வு வாய்ப்புகள் குறைவாகவே உள்ளன. 

மோடிக்கான ஆதரவு மதிப்பீடு 50 சதவீத்த்துக்கு மேல் இருந்தால் எந்த மாநிலமும் 

அதில் இருந்து தப்ப முடியாது.ஆகவே, வெற்றிக்கான இறுதிப்படி தானாக 

நிறைவேறினாலும் வியப்பதற்கில்லை.

